
Ed. k 802. Weíndarállt .

um frumvarp til laga um dýrtiðaruppbót banda embættis- og sýslunarmönn- 
um landssjóðs.

Frá bjargráðanefnd.

Mál þetta, sem lagt var fyrir Alþingi af bæstv. stjórn þegar i þing- 
byrjun, kom ekki til efri deildar fyr en 29. f. m., eða eftir tveggja mánaða dvöl í 
háttv. neðri deild og þegar hinn lögskipaði þingtími var liðinn og á sama 
tíma sem fjárlögin. Nefndin hefir þvi haít mjög takmarkaðan tíma til þess að 
yfirvega málið, • sem þó er mjög þýðingarmikið, frá hverri hlið sem það er 
skoðað.

Þegar timinn er því svona naumur, verður að mestu að sleppa hjer 
öllum almennum athugasemdum um málið, enda er svo mikið búið að ræða og 
rita um það frá þeirri hlið, að öllum ætti að vera það Ijóst, og það því frem- 
ur, sem alt það, sem sagt er um það með nokkurri sanngirni og af fullum 
skilningi, kemur fram við bvern einasta mann i landinu hvern einasta dag, 
meðan þessir hörmungatimar standa yfir, sem af heimsstyrjöldinni leiða.

. Allir reka sig daglega á það, að krónan er nú ekki meira virði en 35 
—40 aurar voru fyrir stríðið, að fyrir allar nauðsynjar þarf nú að borga alt 
að þrem krónum í stað einnar krónu áður, og sumar þær allra nauðsynleg- 
legustu, svo sem eldsneytið, 8—10 kr. i stað einnar, að vinnuveitendur þurfa 
að greiða verkafólki sínu tvöfalt eða þrefalt hærri laun en áður, að allir, sem 
þurfa að fá lánað húsnæði, verða að borga fyrir það helmingi bærri leigu en 
áður eða meira, að þeir, sem verða að byggja hús yfir sig eða kaupa, verða 
að greiða miklu meira en tvo peninga fyrir einn, og aðsvo má telja nær því 
í það óendaniega. Þessa hlið málsins sjá vist allir mjög glögt, en væri ekki á 
neitt annað að líta, þá gæti ekki komið til mála að taka embættismennina út 
úr, til þess að veita þeim fje vegna dýrtiðarinnar, en það eru fleiri hliðar 
sem þarf að athuga. '

Allir sem framleiðslu hafa, hvort hún er til lands eða sjávar, fá í 
rauninni ekki bærra verð, en miklu fleiri krónur fyrir hana. Þeir, sem 
vinna bjá öðrum og eru frjálsir að samningúm um vinnu sina, hvort heldur 
er til árs, missiris, mánaðar, eins eða fleiri daga eða nokkurra klukkustunda, 
fá miklu fleiri krónur. Allir, sem reka iðnaðarfyrirtæki á eigin reikning, selja 
varning sinn eða vinnu þeim mun dýrari, sem kostnaðurinn til hennar hefir 
verið meiri. .

Fyrir þá, sem þannig geta látið tekjur sinar vega upp á móti útgjöld- 
unum, þarf ekki að vera að kvarta um dýrtíð; þeir þurfa að eins að reikna 
með hærri tölum. .

Þeir, sem framleiðslu hafa, en fá hana ekki að sama skapi betur borg- 
aða en áður, sem nauðþurftirnar og framleiðslukostnaðurinn er hærri, hljóta 



að verða meira og minna kumlaðir eftir dýrtiðina. Hið sama kemur fram á 
verkalýðnum, sem ekki getur fengið þeim mun hærri laun, sem litsnauðsynj- 
arnar eru dýrari. En alt eru þetta frjálsir menn, sem hjer eiga hlut að máli, 
og geta klórað i bakkann til þess að draga úr áhrifum dýrtiðarinnar, og éngir 
þessara verða fyrir henni nema að nokkru leyti, og fá því nokkra dýrtiðarupp- 
bót eða taka sjer hana sjálfir. En þeir, sem eru ráðnir við starfa sinn svo að 
árum skiftir eða upp á lifstíð með föstum launum að krónutali, eins og það var 
fyrir striðið, þeir verða fyrir öllu því illa i þessu tilliti, sem af styrjöldinni leiðir, 
en njóta einskis góðs til þess að vega upp á móti þvi, og það eru embættis- 
og sýslunarmenn landsins yfirleitt, sem langhelst verða þannig úti.

Þegar nú á það er litið, að ekki virðist sæmandi, að starfsmenn þjóð- 
fjelagsins fái miklu verri og ósanngjarnari meðferð en starfsmenn einstakra 
manna eða fjelaga verða fyrir, og að í raun rjettri eiga þeir rjett til sömu 
launa og þeim var ætlað í byrjun, ekki að krónutali eingöngu, sem þá þótti 
hægast að miða launin við, heldur að verðmæti, miðað við gildi þess, sem framleitt 
er i landinu á hverjum tima, þá verður þvi ekki mótmælt, að dýrtíðaruppbót 
á laun embættis- og sýslunarmanna landsins nú er ekki einungis sanngjörn, 
heldur fullkomin rjettlætiskrafa frá þeirra hálfu.

En með því að viðurkenna þetta — og það verða allir að gera — er 
þvi i rauninni játað, að allir embættis- og sýslunarmenn landssjóðs eigi, án 
undantekninga, sanngirniskröfu til dýrtiðaruppbótar i hlutfalli við verðfall pen- 
inganna, hvort sem laun þeirra eru há eða lág. En þá kemur það til athugunar, 
að allur þorri þjóðarinnar verður að líða vegna þessa böls, sem styrjöldin bak- 
ar landinu, og af þeirri ástæðu einni er það afsakanlegt, þótt starfsmenn þjóð- 
ijelagsins verði ekki alveg afskiftir þvi böli, og því verður tillaga siðasta þings 
i þessu máli að teljast mjög nærri sanni, og þá i sama máta frumvarp stjórn- 
arinnar, sem lagt var fyrir þetta þing.

En hvað það frumvarp snertir, sem hjer liggur fyrir, þá vlrðist mestum 
hluta nefndarinnar, að háttv. neðri deild hafi pint dýrtiðaruppbótina niður 
meira en góðu hófi gegnir, auk þess sem niðurfærsla uppbótarinnar virðist 
taka á sig óþægileg stökk á sumum stöðum og vera háð helst til miklu handa- 
hófi að einu leyti.

Annars getur nefndin ekki sjeð ástæðu til þess, að dýrtíðaruppbótin 
eigi að vera lægri nú en á siðasta þingi, þar sem það er vitanlegt, að allar 
lifsnauðsynjar hafa stórkostlega stigið i verði siðan; það gæti að eins verið sú 
ein, að landssjóður hefði minni ráð á að sýna þessa sanngirnisviðleitni; en 
héfir hann þá meiri ráð á að sýna starfsmönnum sinum ósanngirni, og hafa 
þeir ekki enn minni ráð á að þola hana nú?.

Nefndarmenn, að undanskildum einum, hefðu þvi helst kosið að fylgja 
stjórnarfrumvarpinu i öllum aðalatriðum, en sem samkomulagstilraun við 
háttv. neðri deild vill nefndin fara i tillögum sinum nokkru nær sanngirnis-> 
kröfunni en neðri deild gerir; hafa dýrtiðaruppbótina nokkru hærri yfirleitt 
og nokkru jafnari.

Þá viljum vjer i fám orðum minnast á hinar einstöku breytingar, er 
vjer förum fram á að gerðar sjeu á frumvarpinu.

1.—2. breytingartillaga
þarfnast ekki útlistunar.



3. breytingartillaga '
er bygð á þvi, að nefndinni virtist ekki full ástæða til þess að veita dýrtiðar- 
uppbót á styrktarfje, sem ekki er bygt á lögum, öðrum en fjárlögum. Flestir, 
sem hafa styrk eftir 18. gr. fjárlaganna, hafa lika lögákveðin eftirlaun, sem 
dýrtiðaruppbót er greidd af, en af sjerstökum eftirlaunum og ýmiskonar styrk- 
veitingum, sem hvert þing getur veitt eða kipt á burt, virðist nefndinni ekki 
ástæða til að veita dýrtiðaruppbót, þar sem hún annarsstaðar er svo mjög 
takmörkuð.

• 4. Við 1. gr. 4. tölul.
Sú tillaga stendur að nokkru i sambandi við 5. breytingartill. við 6. lið, 

og má þvi gera grein fyrir henni þar.

5. Við 1. gr.
Þar leggur nefndin til að önnur málsgrein sje feld úr frumvarpinu. 

Nefndin getur ekki sjeð, hvernig á að framkvæma það ákvæði nema af eintómu 
handahófi, sem tæpast mundi i tiunda hverju tilfelli koma rjettlátlega niður, og 
ekki meira en einn af hundraði verða ánægður með eftir á. Það er alls ekki 
nóg að meta hver hefir mesta framleiðslu, heldur verður aðallega að meta rjett, 
hvað framleiðslan kostar hjá hverjum einstökum, og það er hreinasta ofætlun 
fyrir hvert stjórnarvald. En svo er það, að framleiðsla sú, er einstakir embætt- 
is- og sýslunarmenn hafa vegna útsjónar sinnar og dugnaðar, kemur landssjóði 
ekkert við í flestum tilfellum, ef embættis- eða sýslunarmaðurinn vanrækir ekki 
skyldustörf sin hennar vegna. Hitt er annað mál, þegar hægt er að segja, að 
framleiðslan sje að nokkru bygð á hlunnindum, sem landið hefir lagt embætt- 
ismanninum til, svo sem er ábúð presta á kirkjujörðum. Þar virðist það vera 
auðsætt, að framleiðsla þeirra presta er að miklu leyti bygð á þvi, að þeim 
hafa verið lagðar til góðar ábýlisjarðir, sem óvist er að þeir hefðu getað fengið 
jafn góðar á annan hátt, og sem oftast alls ekki. Þessar jarðir eru bygðar fyrir 
dýrtiðina með ákveðnu peningaeftirgjaldi, sem nú, vegna þessa mikla verðfalls 
á peningunum, er orðið 3/s hlutum lægra en það var áður.

Af þessari ástæðu kemur nefndin með viðaukatillöguna aftan við 4. 
tölul. Og það ákvæði er mjög auðvelt að framkvæma.

6. Við l.vgr. 3. málsgrein
Er gerð i samræmi við breytingar nefndarinnar við 3. gr. Sama er að segja um
7. og 8. breytingartillögurnar.

9. Við 2. gr.
Nefndinni virðist þessi grein óþörf og að vafi sje á, að ákvæði hennar 

sje rjettlátt. Sje maður skipaður i embætti eða sýslan á eigin ábyrgð, þá leik- 
ur enginn vafi á þvi, að honum ber clýrtiðaruppbótin, en sje maður ráðinn 
af embættismanni, til þess eftir samningi að gegna embættinu á ábyrgð þess, 
er embættið á að hafa, þá virðist alt öðru máli að gegna, og ekki rjett fyrir 
löggjöfina að gripa þannig inn i frjálsa samninga.

Nefndin leggur því til að greinin sje feld úr frumvarpinu.



10. og 11. Við 3. og 4. gr., er verður 2. gr.
Meiri hluti nefndarinnar leggur ekki til, að uppbótarprósenta sú, sem 

háttv. Nd. heflr sett sem h'ámark, sje hækkuð; hins vegar hefir hún sjeð sig 
knúða til þess að jafna nokkuð meira en Nd. hefir gert lækkun hennar, og 
sjerstaklega getur hún með engu móti fallist á, að lægsta dýrtiðaruppbót eigi 
að vera lO°/o af uppbæð launanna og hætta, er launin stiga yfir 3500 krónur, 
eða 30% að því er einhleypa menn snertir og hætta við 2000 króna laun. Sú 
ósanngirni, sem af þvi leiddi, væri þinginu til vansa. Þannig fengi t. a. m. 
embættismaður með 3500 kr.'daunum 350 kr. dýrtíðaruppbót, eða samtals 
3850 krónur um árið, en annar émbættismaður með 3600 kr. launum enga 
dýrtiðaruppbót, og því 250 kr. minna en hinn, sem var hærra launaður. Sama 
er að segja um einhleypa starfsmenn. Eftir frumv. Nd. fengi t. a. m. ein- 
hleypur maður með 2000 kr. launum kr. 333,33 í dýrtiðaruppbót, eða samtals 
kr. 2333,33 í laun og dýrtíðaruppbót, en aðrir, sem áður voru betur settir í 
þessum efnum, yrðu að standa honum að baki.

Þá þykir meiri hluta nefndarinnar of naumt ákveðin dýrtiðarúppbótin 
til framfæringa í 4. gr. frv., og leggur því til að hún sje hækkuð, en nái hins 
vegar ekki til manna, er hafa 4000 kr. i árslaun eða meira.

Við 12.
Þá þykir meiri hluta nefndarinnar rjettara, að dýrtíðaruppbót til pósta 

sje ákveðin i dýrtiðarlögunum en i fjárlögunum.
Leggur hann þvi til, að nýrri grein sje bætt inn í frumvarpið þessa 

efnis, en fjárveitinganefnd mun leggja til, að útgjöldin til póstflutnings verði 
lækkuð um upphæd þá, sem hún hefir verið hækkuð um með tilliti til dýr- 
tiðaruppbótar handa póstum. .

Dýrtíðaruppbót til pósta verður að reikna eftir alt öðrum mælikvarða 
en dýrtíðaruppbót til annara starfsmanna landsins, og treystir nefndin póst- 
meistara til að koma fram með sanngjarnar tillögur um skiftinguna innan 
takmarka þeirra, sem greinín hefir inni að halda og í samræmi við dýrtíðar- 
uppbót til annara starfsmanna landsins.

8. gr. telur nefndin óþarfa og ieggur því til að hún sje feld. Málið 
verður að sjálfsögðu athugað á næsta reglulegu Alþingi, ef dýrtið helst og lög- 
in ekki fallin úr gildi eftir 1. gr. • .

Með þessum ummælum leyfir nefndin sjer að ráða hinni háttv. deild 
að samþykkja frumvarpið með eftirfarandi

BREYTINGARTILLÖGUM.

1. Við 1. gr. í stað orðanna i fyrstu málsgrein: »lækki að mun i verði« 
komi: '

lækki i verði.
2. — 1. — 1. tölulið. Aftan við hann bætist orðin: 

sbr. þó 4. tölulið.
3. — 1. — 2. tölul. Orðin: »eða fjárlögum (18. gr.)« falli burt.
4. — 1. — 4. tölul. Aftan við hann komi:



Þó skal jafnan draga frá dýrtiðaruppbót presta, sem hafa 
ábúð á kirkjujörð ög afgjald hennar er metið til fasts peninga- 
gjalds upp i laun þeirra, sama hundraðshluta af afgjaldinu 
eins og dýrtíðarnppbótin er reiknuð eftir.

5. Við 1. gr. Málsgreinin: »Þeim sem .... verulegu nemi« falli burt.
6. — 1. — í stað »3500 kr.« komi:

4600 kr.
7. — 1. — í stað »2000 kr.« komi:

2450 kr. * .
8. — 1. — Aftan við þessa grein komi:

Þeir, sem hafa laun frá 2000 kr. til 2450 kr. á ári, fá dýrtið- 
aruppbót þannig, að launin og uppbótin samanlögð verði 
2450 kr.

9. — 2. — Greinin falli burt. •
10. — 3. — er verður 2. gr. Greinin orðist svo: .

Dýrtiðaruppbótin reiknast af launaupphæðinni, eftir þvi sem 
hjer segir:
1. Af árslaunum 1500 kr. eða minna 4O°/o.
2. — — 2300 -   30%.
3. — - 3100 -   20%.
4. — - 3900 —   10%.
5. — — 4700 - :.................. 0%,
og skal reikna millibilið á milli þessara launahæða eftir liking- 

• r 47-í-x , .... , .unm: y = 5 —---- þar sem y taknar uppbotar-prosentuna
og x launa-upphæðina i hundruðum króna.

11. — 4. — er verður 3. gr. í stað orðanna »50 kr. fyrir hvern framfæring« 
komi:

70 kr. fyrir hvern framfæring, hafi framfærslumaður ekki 
4000 kr. í árslaun eða þar yfir.

12. • Við bætist ný grein, er verður 4. gr., svo hljóðandi:
Landsstjórninni veitist heimild til að verja eftir tillögum póst- 

meistara alt að 20000 kr. á ári úr landssjóði til dýrtíðar- 
uppbótar handa póstum.

13. — 8. — Greinin falli burt.

Alþingi, 11. september 1917.

Jóh. Jóhannesson, 
formaður.

Guðjón Guðlaugsson, 
framsögum.

Karl Einarsson, 
skrifari.

M. J. Kristjánsson.



Jeg sje ekki ástæðu til að koma fram með sjerstakt álit um þetta mál, 
en mun við atkvæðagreiðslu um það sýna, að jeg er ósamþykkur ýmsum 
breytingartillögum, er háttv. meðnefndarmenn minir koma fram með við 
frumvarpið.

Guðm. Ólafsson.


